
LDC APPLICATION FORM FILL UP DAN TUR INKAIHHRUAINA 

(Form submit dawnah pawh thlak tur, submit tel loh tur) 

 Irrigation & Water Resources Department hnuaia hna diltute chuan dilna Form fill up hmain he 

inkaihhruaina hi chhiar hmasak ngei ngei tur a ni: 

1) Hna diltu chu India khua leh tui niin, HSSLC passed, August ni 31, 2026 ah kum 18-35(plus relaxation eg. 

+5 for ST), Computer proficiency certificate nei a ni tur a ni. Tin, zirnaa thlen san berna certificate, eg. 

MA etc. thil tel nise. 

2) Application Form hi kim taka fill up vek tur a ni, application from kim lova thehlut chu ‘disqualified’ a ni 

ang. Tin, Passport size thlalak 3(Pathum) thil tel lo chu ‘disqualified’ an ni ang. 

3) Application form thehlut tuten an application a felfai em tih an chian tur a ni a, Department a form 

thehluh hunah a lo dawngsawngtute leh lo enpuitu an awm pawhin, fel lo a lo awm chuan a lo 

dawngsawngtute leh enpuitute’n mawh an phur lo ang. 

4) Dilna hi document kimchang nen July ni 30, 2026 atanga August ni 31, 2026 Office hun chhungin Office 

of Chief Engineer, I&WRD, Khatla, MINECO ah a theh luh theih ang. 

5) Sorkarin mahni a document in-attest a phal avangin mahni document attest tur a ni a, mahni ni lo, 

midang (Gazetted Officer ni si lovin) lo attest sak erawh pawm a ni lo ang. 

6) Application hi dak(post/speed post) hmanga thawn tur chuan ‘Last day of submission’ hma ngeia dawn 

hman a nih nan hma taka thawn tur a ni a, last day hnuah application pakhatmah dawn a ni lovang. Tin, 

daka thawntu chuan pawisa pek ngai Application fee an pek hmasak loh chuan a application ‘disqualified’ 

a ni ang.  

7) Application form, documents leh fees theh luh tawh chu lak chhuah leh phal a ni tawh lovang. 

8) Hna diltuin a signature a pek (sign) loh chuan ‘disqualified’ a ni ang. 

9) Hna diltute dilna chungchangah Department-in lehkha a thawnchhuah hian lehkha a kal muan avang leh 

bo thei a nih avangin thil pawimawh inhriattirna atan official Whatsapp Group leh department website 

irrigation.mizoram.gov.in hman a ni anga, lo ngaihven tur a ni. Heng atang hian Test/Exam hun leh Call 

letter lam hun etc. inhriattir a ni ang. 

10) A hnuaia QR code hi hna diltu chuan scan tur a ni a, Whatsapp Group-ah hemi hmang hian tel tur a ni: 

 

 

 

 

 

11) Education bakah leh thiamna dang Certificate leh Marksheet self attested photocopy theh luh tur a ni. 

12) Recruitment process kal laiah hna diltuin a tih tur a tih hmaih leh tlai thilah hotu sang zawk hnena dilna 

siam loh tur a ni. Awmzia a awm lovang. 

13) Application form fill up leh submit hi hna lak atana mihring fel leh fel loh enna hmasa ber a ni a, thil hote 

anga ngaih pawh nise application form famkim loh avanga ‘disqualified’ an awm chuan tih that leh theih 

a ni tawh lovang. 

14) Application fee hi ST/SC/OBC certificate thehlut tel tan Rs. 150/- pek tur a ni ang. Chutiang certificate 

nei lo chuan application fee Rs. 200/- pek tur a ni. Disability Certificate thil tel tan pawisa engmah pek a 

ngai lovang. 

15) Hna dilna chungchanga zawhna nei chuan Pu Malsawmdawngliana, MSS, Dy. Director(Admn.), O/o CE, 

I&WRD hnenah hemi phone numberah hian Office hun chhung chauhin a zawhfiah theih ang :  

Ph: 9436 360 350   

16) Diltute chu department buatsaihin Typing test neih hmasak tur a ni a, minute khatah thumal 30 dik 

thlapin an type thei tur a ni. Typing Master hman a ni anga, a thu chu department-in custom text a siam 

ang. Typing test hi mi pakhatin minute 5 chhung hun a nei anga, hemi hun chhung hian chawhrualin 

minute khatah thumal 30 dik tak leh punctuation dik takin a chhu thei tur a ni.   

17) LDC Syllabus kimchang chu Dept. website irrigation.mizoram.gov.in ah download tur a ni.     

 

QR Code hmanga Whatsapp group Join dan : 

Whatsapp-ah lutin, Whatsapp Camera hmangin 

he QR Code hi tin tur a ni a, Group telna Option a 

lo lang ang. 


